
Në bazë të kërkesës suaj, po ju sjellim sqarimin.  
 
Këtë sqarim, përkundër frymës totalisht jo bashkëpunuese e kërcënuese të paraqitur përmes email, 
po e përcjellim në bazë të procedurave që i aplikojmë për çdo media, rrjedhimisht partnerë. 
 
Në email gjeni edhe sqarimin por edhe disa dëshmi tjera plotësuese, të bashkangjitura. 
 
 

Pse artikulli juaj është vlerësuar si 
clickbait në titull? 
 
Meqenëse keni kërkuar disa sqarime lidhur me trajtimin e artikullit tuaj nga ana jonë,  për ta kuptuar 
më mirë, po radhisim disa përgjigje se si kemi arritur në vlerësimin tonë. 
 

1) Sa i përket artikullit tuaj ku është potencuar saktë në paragrafin e parë se informacioni 

ka të bëjë me muajin nëntor. (nga emaili juaj) 

 

Përgjigje: Struktura e vet trajtimeve të hibrid.info por edhe platformave tjera kredibile 

botërore bëhet në atë mënyrë që në kokë “lead” të artikullit paraqitet vetëm problemi, i 

cili më pas trajtohet, e që është trajtuar në pjesën në vijim.   
 

Citat nga artikulli ynë: Lajmi bëhet i qartë vetëm në përmbajtje, më saktësisht në kreun e 

lajmit ku thuhet se “Të dhënat e fundit nga Agjencia e Statistikave të Kosovë [ASK], për 

transportin në Kosovë, tregojnë se vetëm në muajin nëntor 2023, numri i qytetarëve që 

udhëtuan me aeroplanë ishte mbi 225 mijë, duke shënuar një rritje në krahasim me të njëjtin 

muaj të vitit paraprak.” 

 

2) Duke mos i dhënë përgjigje me tekstin tuaj kriterit të parë të vlerësimit që keni bërë, pra 

ndërlidhjes në mes të titullit dhe përmbajtjes së tekstit, ju qartë keni abuzuar me 

vlerësimin. (nga emaili juaj) 
 

Përgjigje: Në titullin që ju i keni vendosur artikullit nuk bëhet e ditur se të dhënat janë për 

muajin nëntor 2023. Titulli në artikullin tuaj është - “Për vetëm një muaj, mbi 225 mijë 

qytetarë udhëtuan me aeroplan”. Pra titulli nuk i korrespondon përmbajtjes, rrjedhimisht 

nuk e bënë të ditur se referencë është raporti që paraqet të dhëna për muajin nëntor, pra 

është titull përgjithësues. Në kontekstin e kohës në të cilën është publikuar artikulli, lë 

hapësirë që të dhënat e cekura në artikull të merren si të muajit kur është publikuar edhe 

vet artikulli (janar).   

 

3) Konstatimi juaj se ky lajm paraqet një informacion “clickbait” dhe të qëllimshëm për të 
tërhequr audiencën dhe përfituar financiarisht, është i pasaktë, i pabazuar në asnjë burim 
të informacionit përpos në perceptimin individual të një personi anonim i cili qëndron 
prapa artikullit. (nga emaili juaj) 
 



Përgjigje: Përkufizimin e vlerësimit për Clickbait nuk e kemi shpikur ne. Është term 
shkencor. Nëse keni paqartësi apo mospajtueshmëri rreth termit, mund t’i ndjekni 
procedurat shkencore për ta adresuar atë. Megjithatë, po ju tregojmë se përmbajtja juaj 
është vlerësuar clickbait për faktin se titulli është përgjithësues për një informacion që, 
brenda tij ka pasur data, pra dihet se cilave periudha i referohet ky raport. Dhe, për këtë 
arsye është vlerësuar si i tillë. Ne këtë e kemi bërë të ditur në artikullin e trajtuar ku i kemi 
vendosur titullin “Titulli nuk sqaron se të dhënat e qytetarëve që udhëtuan me aeroplan 
janë nga muaji nëntor”.  
 
Për kureshtjen tuaj, po ju sjellim edhe një përshkrim/përkufizim të termit “Clickbait”. 
Përkufizimi “clickbait” sipas një adrese kredibilie siç është disinfo.eu përfshinë: The 
practice of ëriting sensationalised, misleading, or false headlines in order to attract clicks 
on a piece of content and therefore encourage traffic”. (këtu). Tutje mund t’i gjeni edhe 
disa linqe rreth përkufizimit shkencor të kategorisë keqinformuese “clickbait” (këtu, këtu, 
këtu) Në bazë të këtij përkufizimi, titulli i artikullit të publikuar nga ju rezulton të jetë 
çorientues (misleading), duke parasysh këta faktorë: 

- Titulli përgjithësues, jo sqarues për një përmbajtje të një raporti i cili ka qenë shumë 
specifik; 

- Me këtë titull përgjithësues, është bërë ndryshim konteksti; 

- Me këtë titull përgjithësues është plotësuar kriteri kryesor i vlerësimit “Clickbait” që 
është efekti “çorientues”, pasi është publikuar në një kontekst tjetër zhvillimesh. 
 

4) Në artikullin e juaj, ju keni konstatuar se “Meqë artikulli është botuar në janar 2024, në 
muajin e liberalizimit të vizave, kuptimi i parë që shumica e lexuesve mund ta kuptojnë 
është se ka pasur rritje të largimit nga Kosova, si rrjedhojë e vendimit për heqjen e vizave.” 
Na sqaroni ju lutem se si e keni matur ju që shumica e lexuesve të Kallxo.com e kanë 
kuptuar në formën që ju e interpretoni këtë informacion.  
Ju në analizën e juaj, të publikuar më 17 janar 2024, thoni se “Duke marrë parasysh që 
gjatë muajit janar 2024 ka pasur raportime të ndryshme për fluks udhëtarësh, titulli lë të 
kuptohet që po flitet për muajin e parë të udhëtimit pa viza.”  (nga emaili juaj) 
 
Përgjigje: Në kontekstin e kohës kur është publikuar artikulli nga ana e juaj, titulli është 
vlerësuar çorientues duke u bazuar edhe në disa komente të lexuesve tuaj në postimin e 
bërë në Facebook, të cilët e kanë kuptuar se bëhet fjalë për të dhëna aktuale. Pra është 
bërë në një kohë kur ecuria e zhvillimeve si rezultat i ngjarjeve, specifikisht 1 janarit 
(liberalizimit të vizave), ka marrë një kontekst tjetër. Pra titulli është çorientues dhe jo 
specifik; nuk sqarohet se për të dhënat e cilës periudhë bëhet fjalë dhe jashtë kontekstit 
aktual. (Bashkangjitur i gjeni fotografitë e komenteve) 

Shënim: Vlerësimi ynë profesional do të duhej të pranohej si një qasje mes kolegësh të cilët 
bashkëndjejnë mes vete, duke e ditur që gabimet ndodhin, dhe e udhës do të ishte që ju ta 
përmirësoni titullin e artikullit, megjithatë është tek ju të vendosni. Qasja jo korrekte në aspektin 
metodologjik, duke u bazuar në teoritë e teoricienëve e hulumtuesve kryesorë që kanë zbuluar 
terminologjitë informimit, rrjedhimisht çrregullimit informativ, dëshmohet edhe me veprimet 
post-hoc. Pra postimi i juaj është pasuar me një numër të madh të komenteve në faqen tuaj në 
Facebook, të cilët aludojnë atë që edhe pritej, se këta persona kanë ikur nga Kosova, duke iu 
referuar zhvillimeve të fundit, pra nga 1 janari, data kur ka ndodhur edhe liberalizimi i vizave. 
 
 

https://www.disinfo.eu/publications/disinformation-glossary-150-terms-to-understand-the-information-disorder/
https://www.e3s-conferences.org/articles/e3sconf/abs/2022/30/e3sconf_interagromash2022_04054/e3sconf_interagromash2022_04054.html
https://www.atlantis-press.com/article/125968549.pdf
https://csdp.princeton.edu/sites/g/files/toruqf2376/files/media/munger_clickbait_10182018.pdf

